Far ina intervesta

Haveis vus era gia fatg inagada ina intervesta cun enzatgi?

Legi atras bein l’intervesta cun Eligius.
Tgei damondas ein vegnidas fatgas ad el?
En tgei stil ein las damondas vegnidas formuladas?

Fagei observaziuns davart la moda da far damondas en intervestas!

Pensum 1:

· Fagei gruppas da dus.
· Mintgin da vus ha ussa il pensum da far ina intervesta per l’auter. Risguardei ils suandonts puncts:

· Tgei ei il tema principal da mia intervesta?

· Fan mias damondas senn?

· Tgei informaziuns lessel jeu e cun tgei damondas retscheiv’jeu quellas informaziuns?

· Tgei ei relevont da saver e tgei buca?

· Tgei informaziuns secundaras ein aunc interessantas en cumbinaziun cul tema principal?

· Ein mias damondas memia persunalas?

· Dumandar co igl ei vegniu tier quei tema principal e tgei ch’ein las finamiras pil futur.

· Tschentei ussa vossas damondas al collega e mirei sche sias rispostas declaran quei che vus levas atgnamein saver dad el.
· Cumparegliei vossas damondas. Vus astgeis era esser critics e dir in a l’auter, sch’ina damonda fa buca senn ni sch’ella ei formulada falliu.

· Presentei era alla classa quei che vus haveis saviu contemplar, q.v.d. tgei damondas ch’ein buca stadas adattadas per l’intervesta e tgeininas che han purtau il resultat giavischau.
Pensum 2:

· Fagei gruppas da quater.

· Mintga gruppa fa ina intervesta. Fagei patratgs davart ils suandonts puncts.
· Tgei persuna lein nus eleger per far l’intervesta? Enzatgi dalla politica, in pur… Ei sto denton esser ina persuna ch’ei contonschibla e buca ina persuna jastra.
· Tgei lein nus saver da quella persuna?
· Tgeinin ei il tema central dall’intervesta?
· Tgei damondas secundaras lein nus far? Las damondas duessen era haver ina relaziun cul tema principal.
· Presentei vossas damondas alla classa.

· La classa ha ussa l’incumbensa da valetar ni criticar las damondas.
· Fagei l’intervesta cun vossa persuna. Risguardei denton ils suandonts puncts:

· S’annunziar per telefon ni persunalmein e dumandar sch’ins astgi far l’intervesta.
· Fixar in temps adattau per far l’intervesta.
· Organisar in dictafon ni enzatgei semegliont.
· Far damondas spontanas, denton adina haver l’atgna finamira el tgau.
· Co savess ins engraziar per l’intervesta?
· Ponderei suenter l’intervesta, schebein vus haveis retschiert las informaziuns che vus desideravas. Sche buca saveis empruar dad eruir daco.
· Presentei l’intervesta als conscolars.
· Tgei manegian ils conscolars da quei?

